
	వ.	
అయ్యప్సరసలు మథితాప్సంభూత లగుట నప్సరస లనం బరఁగిరి మఱియునుం

దరువ వరుణసుత యగు వారుణి యనుసుర వొడమె నాసుర దితిసుతులు పరి

గ్రహింప నొల్లక యసురు లనం బరఁగిరి తత్సురఁ బరిగ్రహించి సంతుష్టహృద

యు లై యదితిసుతులు సురపేర సురలు నా వెలసిరి మఱియు నుచ్చైశ్రవం

బనుహయంబును గౌస్తుభం బనురత్నంబు నమృతంబు నావిర్భవించె నయ్యమృ

తంబునకు సురాసురులకు మహాయుద్ధంబు ప్రవర్తిల్ల నప్పు డదితిసుతులు దై

త్యుల సమయింప నాదైత్యులు రాక్షసులుఁ గూడుకొని సురులతో దారుణర

ణంబుఁ జేయ నుభయకులక్షయంబును బాటిల్లెఁ దవసరంబునఁ బ్రభవిష్ణుం డ

గువిష్ణుం డొక్కమహామోహిని యై మాయఁ గైకొని వేగ యయ్యమృతం బప

హరించికొనిపోవ నసుర లభిముఖు లై తలపడ విష్ణునకు నసురులకు మహాహ

వం బద్భుతరసావహంబుగాఁ జెల్ల దితిపుత్రు లప్పు డదితిపుత్రులతో మహాభీ

మసంగ్రామం బుద్దామంబుగాఁ జేయ నింద్రుండు దైత్యులం దునుమాడి రా

జ్యంబు చేకొని సమ్మదం బొదవ లోకంబు లేలుచు సురల మునులం బ్రోచు

చుండె నంత.

	క.	
సుతు లందఱు మృతు లైనను, దితి మది శోకించి యధికదీనతఁ దనస

త్పతిఁ గశ్యపుఁ గనుఁగొని నా, సుతులం దునుమాడి రదితిసుతు లతిబలు లై.

	క.	
సుతహీన నైతి నేఁ దప, మతిరయమునఁ జేసి శక్రహరుఁ డగునొకస

త్సుతుఁ బడయఁగఁ గోరిన స, మ్మతి గర్భము నిమ్ము నాకు మహితచరిత్రా.

	క.	
అనుచుం గడుదుఃఖత యై, మనమున పగఁ బొగులు చున్నమాన్యచరిత్రం

దనసతి దితిఁ గనుఁగొని యిం, పెనయఁగ గశ్యపమునీంద్రుఁ డి ట్లని పలికెన్.

	మ.	
చన వేయేఁడులదాఁక నీవు శుచి వై సమ్యక్తపోయుక్తి నుం

డిన ముల్లోకములన్ సురేశ్వరునిఁ గడ్మిన్ గిట్టి తున్మాడ నో

పినపుత్రుం దగ నిత్తు నీకు ననుచుం ప్రేమంబుతో సంగమా

ర్జన మొందించి మరీచిపుత్రుఁ డరిగెన్ శాంతిం దపఃప్రాప్తికిన్.

	తే.	
అట్లు కశ్యపుఁ డేఁగఁగ నధికనిష్ఠఁ, దగఁ గుశాసనమున నుండి దారుణ మగు

తపము దితి సల్పుచుండఁగఁ దల్లిపాలి, కరుగుదెంచి యాఖండలుం డధికభక్తి.



	 480







	క.	
ఫలజలదళకుసుమసమి, జ్జ్వలనంబులు మొదలు గాఁగ వలసినయవి ని

చ్చలుఁ దెచ్చి యిచ్చుచును మే, నలమట నొందంగనీక యనయముఁ గొలువన్.

	క.	
పూనినతనఘనతరతప, మూన సహస్రాబ్ద మగుచు నొకనాఁ డుండం

గా నపరాహ్ణమున శిర, స్స్థానము కాలుకడ గాఁగఁ దా విరిదలతోన్.

	క.	
నిద్దుర వోవఁగఁ గనుఁగొని, యద్దిర కడునశుచి యైనయది దితి యనుచుం

దద్దయు ముదమున నింద్రుం, డద్దితిజఠరంబుఁ జొచ్చి యతిదర్పమునన్.

అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

